
Izvod iz biltena dnevnih događaja za protekli
vikend

Za protekli vikend ( u vremenskom periodu od 10.11-
13.11.2023.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 12 prijava  i to na području Mostara 9, na području
Jablanice 1, na području Čapljine 1 i na području Konjica 1.

Iz oblasti javnog reda i mira   registrovan je jedan slučaj i to na
području Mostara 1.

Iz oblasti bezbjednosti saobraćaja   registrovano je 15
saobraćajnih nezgoda i to na području Mostara 9, na području
Konjica 2, na području Čitluka 1, na području Jablanice 1 i na
području Čapljine 2 u kojima je jedno lice zadobilo teške tjelesne
povrede dok je jedanaest lica zadobilo lakše tjelesne povrede.

Od evidentiranih događaja izdvajamo:

10.11.2023.godine u 07,15 sati u PU Mostar obratila se I.M.
(1969) iz Mostara i prijavila da je u Ul. M. Tita u trgovačkoj radnji
Brojler izvršeno razbojništvo. Na lice mjesta izašli su pripadnici
policije te je utvrđeno da je NN muško lice sa fantomkom na
glavi   i uz prijetnju željeznom šipkom ukrao novac. O svemu je
upoznat Odjel krim. policije i tužilac.
10.11.2023.godine oko 14,00 sati pripadnici Odjela krim.
policije PU Čapljina i PS Neum su , po Naredbi Opštinskog suda
Čapljina ,  izvršili pretres kuće u Ul. H.branitelja u Neumu a koju
koristi lice M.B.(1994). Tom prilikom pronađeno je i izuzeto 9
stabljika koje svojim izgledom i mirisom asociraju na opojnu
drogu Marihuanu.
10.11.2023.godine u 11,20 sati u Ul. Stara cesta u Jablanici se
dogodila saobraćajna nezgoda u kojoj su učestvovali T.R.(1955)
sa vozilom „Peugeot“ i pješak Š.Z.(1942) iz Jablanice koja je tom
prilikom zadobila teške tjelesne povrede. Ista je prebačena u
bolnicu Mostar na daljnje liječenje. Na licu mjesta izvršen je
uviđaj.
11.11.2023.godine u 13,00 sati pripadnici PS Jablanica su u
mjestu Brana , prilikom kontrole vozila , zaustavili i kontrolisali
vozilo „VW Golf“ kojim je upravljao D.A.(2001). Isti je
dobrovoljno predao pripadnicima policije neutvrđenu   količinu
suhe zeljaste tvari koja svojim izgledom asocira na opojnu
drogu Marihuanu. Lice je lišeno slobode i izvršena je krim.
obrada.
12.11.2023.godine u 14,00 sati u PU Mostar obratio se I.Č.
(1980) iz Mostara i prijavio da je na adresi Trg 1. Maja od strane
NN lica bačena ručna bomba ispred njegovih avlijskih vrata i da
nije eksplodirala. Odmah su na lice mjesta izašli pripadnici
policije i potvrdili navode prijave. Na licu mjesta pronađena i
kašika od ručne bombe na udaljenosti oko 20 metara. O svemu
su upoznati tužilac , Odjel krim. policije a lice mjesta je
obezbjeđeno radi obavljanja uviđaja i uklanjanja ručne bombe.

